
SURAT PEKELILING PENTADBIRAN BIL. 12/2008

PENAMBAHBAIKAN SKIM SANGKUT INDUSTRI UNIVERSITI TEKNIKAL MALAYSIA MELAKA

1.0
TUJUAN

1.1
Surat Pekeliling ini bertujuan memaklumkan berhubung penambah baikkan pada Skim Sangkut Industri (SSI) Universiti Teknikal Malaysia Melaka.

1.2
Surat Pekeliling ini perlu dibaca bersama dengan Pekeliling Pentadbiran Bilangan 11 Tahun 2006 yang telah dikeluarkan pada 26 April 2006.

2.0
LATAR BELAKANG

2.1
Mesyuarat Lembaga Pengarah Universiti Bilangan 2/2008 pada 5 Jun 2008 telah bersetuju meluluskan penambah baikkan dari SSI berserta peraturannya yang pernah diluluskan oleh Mesyuarat Senat Bilangan 4/2006 untuk diguna pakai di Universiti ini. 

2.2
Keputusan penambah baikkan ini adalah urutan dari kekerapan staf menggunakan kemudahan ini yang semakin meningkat selain dari perubahan ekonomi serta keperluan semasa.

3.0
PELAKSANAAN SKIM SANGKUT INDUSTRI

3.1
Lampiran A adalah SSI UTeM yang terkini selepas pindaan penambah baikkan dari Mesyuarat Lembaga Pengarah Universiti Bilangan 2/2008.  Ringkasan penambah baikkan adalah seperti di bawah;

3.1.1 Elaun Sara Hidup



Elaun Sara Hidup bagi Sangkut Industri adalah mengguna pakai kadar Elaun Sara Hidup Cuti Belajar pada peringkat Ijazah Lanjutan.  Elaun ini akan dibayar secara bulanan dan merangkumi perbelanjaan saraan dan penginapan staf di tempat latihan mengikut negara masing-masing.

Dengan pemberian elaun ini, staf adalah tidak layak untuk dipertimbangkan lain-lain bentuk elaun penginapan/hotel/ sewa rumah kerana ia telah mengambil kira semua di atas. Walau bagaimanapun, sekiranya didapati firma yang berkaitan telah menyediakan tempat penginapan di bawah tanggungan firma tersebut atau secara percuma, maka elaun penginapan akan ditolak dari Elaun Sara Hidup.

Walaupun begitu, bagi negara yang tidak membezakan elaun penginapan dari elaun saraan, maka staf adalah layak menerima Elaun Sara Hidup sepenuhnya.

3.1.2
Elaun Penempatan
Elaun Penempatan bagi staf yang menghadiri Sangkut Industri adalah dalam tempoh 1 – 12 bulan. Syarat pembayaran elaun ini adalah seperti berikut:

i)  Sangkut Industri Dalam Negeri
a.
Bayaran elaun ini adalah untuk tujuan perbelanjaan penginapan, makan dan runcit semasa perjalanan dan setibanya di tempat latihan. 

b.
Firma di mana latihan dijalankan adalah di luar 25 km dari kawasan ibu pejabat. 

c.
Ketua Jabatan mengesahkan pegawai berpindah rumah.

d.
Di bayar sekali sahaja sebelum staf berpindah.

ii) Sangkut Industri Luar Negara
a.
Bayaran elaun ini adalah untuk tujuan bayaran tambang dari rumah ke KLIA, dari lapangan terbang negara berkenaan ke tempat tinggal sangkut industri, cukai lapangan terbang, upah mengangkut barang (porterage), perbelanjaan penginapan dan makan sebelum mendapat tempat tinggal tetap dan perbelanjaan membawa barang-barang lebihan.

b.
Dibayar sekali sebelum staf bertolak ke luar negara.

iii) Staf tidak layak menuntut elaun perjalanan, perbatuan dan pembayaran yang berkaitan seperti yang telah dinyatakan di perenggan–perenggan di atas walaupun disertakan dengan resit.

3.1.3 Elaun Akhir Pengajian

Elaun Akhir Pengajian bagi staf yang menghadiri Sangkut Industri adalah dalam tempoh 1 – 12 bulan.  Syarat pembayaran elaun ini adalah seperti berikut:

i) Sangkut Industri Dalam Negeri
a. Bayaran elaun ini adalah untuk tujuan perbelanjaan penginapan, makan dan runcit semasa perjalanan dan setibanya di tempat latihan.

b. Firma di mana latihan dijalankan adalah di luar 25 km dari kawasan ibu pejabat. 

c. Ketua Jabatan mengesahkan pegawai berpindah rumah.

d. Di bayar sekali sahaja sebelum staf menamatkan sangkut industri.

ii) Sangkut Industri Luar Negara
a. Bayaran elaun ini adalah untuk tujuan bayaran tambang dari tempat tinggal Sangkut Industri ke lapangan terbang negara berkenaan, dari KLIA ke tempat kediaman, cukai lapangan terbang, upah mengangkut barang (porterage) dan perbelanjaan membawa barang-barang lebihan.
b. Dibayar sekali sebelum tamat Sangkut Industri.

iii) Staf tidak layak menuntut elaun perjalanan, perbatuan dan pembayaran yang berkaitan seperti yang telah dinyatakan di Perenggan i walaupun disertakan dengan resit.

3.1.4 Elaun Pakaian Panas
Bagi staf yang diluluskan Sangkut Industri di negara yang melayakkannya menerima elaun pakaian panas, elaun ini hanya akan dibayar sekali dalam 3 tahun.

3.1.5 Insurans Kesihatan (Luar Negara sahaja)
Staf adalah di wajibkan untuk mendapatkan insurans kesihatan di negara di mana staf telah diluluskan sangkut industri. 

3.1.6 Tuntutan-tuntutan Lain
Tuntutan lain yang berkaitan dengan ini adalah seperti kos pembelian buku dan perkakas yang perlu digunakan bagi tujuan mengikuti latihan Sangkut Industri sahaja dan disokong dengan resit.

3.2 Kadar ikatan perkhidmatan dan ganti rugi yang boleh ditetapkan ke atas staf yang diluluskan untuk sangkut industri adalah seperti dinyatakan di bawah:

Jadual A - Sangkut Industri yang firma mengenakan yuran latihan

	TEMPOH

SANGKUT

INDUSTRI
	TEMPOH IKATAN PERKHIDMATAN
	JUMLAH GANTIRUGI (RM)

	
	DN
	LN
	DN
	LN

	1 bln – 6 bln
	1
	2
	RM 10,000 atau kos sebenar mana lebih tinggi
	RM 20,000 atau kos sebenar mana lebih tinggi

	7 bln – 12 bln
	2
	4
	RM 20,000 atau kos sebenar mana lebih tinggi
	RM 40,000 atau kos sebenar mana lebih tinggi


Jadual B - Sangkut Industri yang firma tidak mengenakan yuran latihan

	TEMPOH SANGKUT

INDUSTRI
	TEMPOH IKATAN PERKHIDMATAN
	JUMLAH GANTI RUGI

(RM)

	
	DN
	LN
	DN
	LN

	1 bln – 6 bln
	1:2
	Kos Sebenar

	7 bln – 12 bln
	
	


*
(1:2) merupakan tempoh yang digandakan (double period)

4.0
TARIKH KUATKUASA

4.1
Penambahbaikan Skim Sangkut Industri yang dinyatakan dalam Surat Pekeliling Pentadbiran ini berkuat kuasa mulai 5 Jun 2008.

Sekian, terima kasih.

“KOMPETENSI TERAS KEGEMILANGAN”

Saya yang menurut perintah

HASAN BIN SIRUN

Pendaftar

/afm

sk
Naib Canselor


Timbalan Naib Canselor (Akademik & Antarabangsa)


Timbalan Naib Canselor (Penyelidikan & Inovasi)


Pegawai-pegawai Kanan

